
Obišli smo kroz ovu rubriku mnogo gradova i
turnira. Dođe red i na Pulu čiji open, sad se
već može reći, ima dugu tradiciju. Ovo je već

dvadeset prvo izdanje turnira koji se uvijek igra u
zadnjoj sedmici juna. U hotelu ”Histrija” šahiralo je
(sa pogledom na more) više od tri stotine šahista iz
čak dvadeset osam zemalja. Iznenađujuće veliki
broj igrača i zastupljenih nacija kad se zna da su
premije jako skromne (prva 1300 eura je ispod nivoa
za open tog kalibra). Osim smještaja velemajstori ne
dobivaju nikakav honorar, ali opet ih je bilo sedam.
U Puli nisam nikad bio i nisam nikad povezivao tu-
rizam sa šahom, ali izgleda da je za gro učesnika
upravo to bio motiv učešća. Poslije domaćina naj-
brojniji su bili Slovenci, pa onda Norvežani, koji su
”otkrili” Pulu zadnjih par godina. Tako ih je ove go-
dine bilo dvadeset šest! Po rezultatima bi se dalo
zaključiti da dobro podnose vrućinu.
Na turniru sa tako mnogo učesnika pravi dvoboji su
tek u drugom dijelu turnira kad se počnu susretati
najjači. Malo iznenađenje je bio norveški velemaj-
stor Kjetil Lie koji je bio sam u vođstvu sve do zad-
njeg kola kad se namjerio na Roberta Zelčica i
pretrpio jedini poraz. Time je Zelčic dobio turnir sa
7,5 poena iz devet partija. Za njega je to karakter-
istično: stalno je pri vrhu i onda u zadnjim kolima
“doda gas”. Sjećam se da je na isti način dobio
Ljubljanu 2002. godine. Tad se nismo sreli, ali zato

jesmo u Torinu na Olimpijadi. Totalno sam ga nadi-
grao i ta se pozicija normalno predaje. Međutim, Ze-
lčic ne predaje nikad, igra apsolutno do kraja. Sa
samo nekoliko sekundi za potez pogriješio sam i iz-
vukao mi je pat. To je jedini slučaj u karijeri da mi se
neko izvuče patom. Pogotovu na velemajstorskom
nivou to je rijetkost. Ta pozicija je u zadatku na dija-
gramu.
I BiH je bila dobro zastupljena u Puli sa dvadeset
učesnika. Većina je igrala dobro, a Ibro Šarić je
potvrdio dobru formu i sa sedam poena bio je u
grupi od 2. do 14. mjesta.

Lie - Zelčic
1.e4 c6 Karo-Kan, odbrana koju sam i ja vrlo često
upotrebljavao. 2.d4 d5 3.exd5 cxd5 4.Ld3 [4.c4 (Vari-
janta Panova) je najobičniji nastavak.] 4...Sc6 5.c3 Sf6
[moguće je 5...Dc7!? ] 6.Lf4 g6 7.Sf3 Lg7 8.Sbd2 So-
lidna strategija bijelog koji je bio na čelu sa pola poena
prednosti. 8...0–0 9.h3 Sh5! Crni se bori za inicijativu.
10.Lh2 Lh6 11.Sf1 Čudan potez, ali crni već ima dobru
igru. [11.0–0 Sf4 12.Lc2 Dd7!?] 11...Sf4 12.Se3 e5!?
13.dxe5 d4 14.Lxf4 Lxf4 15.cxd4 Sxd4 16.0–0 Lxe3
17.fxe3 Sxf3+ 18.Txf3 Le6 19.b3? Isuviše mlak potez.
Ako crni uspije osvojiti e5-pješaka, on stoji jasno bolje,
i zato se bijeli trebao boriti protiv toga. [19.Le2!]
19...Dg5! 20.Lc4 Lxc4 21.bxc4 Tad8 22.Dc2 Dxe5
Vrijeme je za ocjenu pozicije. Zbog svojih mnogobro-
jnih slabosti bijeli je u kritičnom položaju. 23.Taf1 b6

24.Db3 Td2 25.a4 [25.T3f2!?] 25...Tb2 26.Dd3 Dg5
27.T1f2 Txf2 28.Txf2 De7 Crni zadržava dugotrajnu
prednost, iako je puno figura napustilo ploču. 29.Tf4
Db4 [29...Te8!?] 30.Dd1 Te8 31.Dd5 De7 32.Kh2 Dc7
33.Df3 Te5 34.Kg1 De7 35.Kf2 h5 36.g4? Ovaj potez
ostavlja loš utisak, ali lakog rješenja nema. 36...hxg4
37.hxg4 Ta5 38.Dc6 Kg7 39.Ke2 De6! U topovskoj
završnici crni će imati zdravog pješaka više, jer je pje-
šak na 4 neodbranjiv. 40.Dxe6 fxe6 41.Kd3 g5 42.Td4
Txa4 43.Td7+ Kf6 44.Tc7 Ke5 Mislim da su šanse bi-
jelog za spas minimalne, i Zelčic kroz dobru tehniku
pretvara svoju prednost u pobjedu. 45.Tc6 Ta3+
46.Ke2 Ta2+ 47.Kf3 Ta5 48.Tc7 Kd6 49.Tg7 a6
50.Ke4 Tc5 51.Kd3 a5 52.Tb7 Kc6 53.Te7 e5 54.Ta7
54...b5 55.cxb5+ Kxb5 56.Ke4 Kb4 57.Kf5 a4
58.Kxg5 Bijeli konačno stvara slobodnjaka, ali je crni
a-pješak isuviše brz. 58...a3 59.Kf6 Ta5 60.Tb7+ Kc3
61.Tb1 a2 62.Ta1 e4 63.g5 Kb2 64.Txa2+ Txa2
65.Kf5 Ta5+ 66.Kxe4 Txg5 67.Kd4 Kb3 68.e4 Kb4
69.e5 Kb5 70.Kd5 Kb6 71.Kd6 Kb7 72.e6 Kc8
73.Ke7 Te5 74.Kf6 Te1 0–1

«Miš bijeli, sreću dijeli», uzvikuje
Redžo Mandara na meraji Elmaza i
Mujage Hajrića u Bijeljini, gdje uz
ringišpil radi nagradna streljana, te
kafanska baštica. Poneka djevojka
dadne Redži dinar, a on iz staklene
kutije izvadi bijelog miša koji je
instruiran da iz sandučeta zubićima
izvuče papirić na kojem je napisana
kobiva svijetla sudbina te djevojke.
- Navrati, Redžo, u bašticu na
kahvu, a imam ti i nešto reći, kaza
Omer Frulaš, koji naiđe merajom.
Redžo ni časa ne časeći ode u
bašticu, a tamo petorica dokonih
uzeše po jedan listić sreće, što
Redžu plaho oraspoloži.
- Čuj, Redžo, hoćeš li jeftino kupiti
kuću, Sadik prodaje svoju staru
kuću za trista dinara, a ti treba da
imaš svoju kuću, da se konačno
smjestiš u svoje, kaza Omer Frulaš.
- Dobro, kad si navalio, Omere, otići
ću da malo pogledam Sadikovu
staru kuću, veli Redžo.
- Idi, pogledaj kuću, ali ostavi Sadiku
kaparu, ne more se za male pare
kupiti kuća, ako se ne dadne kapara
prije pregledanja, opet će Omer.
- Znaš šta, Omere, ne mogu ja dati
kaparu ućoravo, ja Sadikovu staru
kuću odavno nisam vidio...
- Onda, povlačimo ponudu, Redžo,
ima Sadik kupca i bez tebe, a mi koji
sjedimo za ovim hastalom nagovorili
smo ga da tebi ponudi.
Redžo onda dade petnaest dinara
kapare i ode, ali se ubrzo vrati u
kafansku baštu na meraji, govoreći:
«Slušaj, Sadik, ja malo zagrebo
fasadu tvoje kuće, kad vidim da je
kuća zidana od ćerpiča. A, onda,
pod strehom se vidi da su krovni
rogovi dotrajali. Ljudi, da ćerpič
valja, i Himzibegova kuća bi bila od
ćerpiča, a ne od cigle iz Tombaka.
Nego, Sadik, neću da kupim tvoju
kuću, molim te, vrati kaparu meni,
budalastom sirotanu...»
- E, stani malo, Redžo, kapara se ne
vraća, takav je red i adet u nas, i ti to
znaš, ali... moremo se nagoditi.
Poruči piće i meze za nas petoricu,
a i sebi šta hoćeš, plati to što
poručiš, a Sadik će ti vratiti kaparu,
veli Omer Frulaš. Tako i bi. Redžo
plati četiri dinara.
- Znaš šta, Redžo, neka si i ti
jednom u životu platio piće i meze,
pa makar i na ovaj način, kaza
Sadik i vrati Redži kaparu. A, sad,
Redžo, reci tom svom mišu da nam
izvuče još pet listića sreće, evo ti
unaprijed pet dinara.
Nakon što stavi pred svakog njegov
listić, Redžo ode merajom, vičući:
«Miš bijeli, sreću dijeli za dinar,
kaparu ne traži...!»

***
Kapara je talijanska riječ (caparra).
To je novčani iznos koji neko daje
drugome kao garanciju ugovorene
prodaje ili kupovine, ili ugovorenog
posla, kao jamstvo pogodbe, kao
predujam. 

Zelčić se
ne predaje

Rješenje: 1...Dd4+

